

یا درفتگاں
مولا نا عبد الباری مرحوم
پروفیسر خورشید احمد
مولانا ابوالکلام آزاد نے ایک تقریر میں تاج محل کی تعریف میں رطب اللسان اور اس کے حسن اور دلآویزی سے مبہوت انسانوں کو مخاطب کر کے کہا تھا کہ اس حسن مجسم کی جتنی تعریف چاہے کر لولیکن یہ نہ بھولو کہ اس کی شان و شوکت اور دلربائی مرہون منت ہے ان نظر نہ آنے والے پھروں پر جو اس کی بنیاد میں پیوستہ ہیں اور فن تعمیر کے اس عجوبے کو اپنے کندھوں پر اٹھائے ہوئے ہیں۔۔۔ کشمیر کی تحریک آزادی کا معاملہ بھی کچھ اس سے مختلف نہیں۔ ۱۹۸۰ء کے وسط میں مقبوضہ کشمیر میں جو تحریک مزاحمت شروع ہوئی اور ۱۹۸۹ء کے انتخابی معرکے کے بعد جس سیاسی جدوجہد نے جہاد آزادی کا روپ دھارا اس کی قیادت اگر حزب المجاہدین اور دوسری جہادی تنظیمیں کر رہی ہیں، اور اس کی سیاسی رہنمائی کی سعادت سید علی گیلانی اور ان کے رفقائے کار کو میسر آئی ہے، مگر حقیقت یہ ہے کہ اس کے چھے کئی اہم شخصیات کی وہ مساعی ہیں جو تاج محل کی نیو کے پتھروں کا درجہ رکھتی ہیں اور اس میں ذرا بھی شک نہیں کہ اس تاریخی تحریک کی صورت گری میں ان کا بڑا حصہ ہے۔۔۔ اور ان کا مقام اس سے اور بھی بلند ہو جاتا ہے کہ انھوں نے ساری خدمات اللہ
کے لیے اور اپنی مظلوم قوم کی آزادی کے حصول کے لیے انجام دیں اور ہر نام و نمود سے بالا ہو کر! مولانا عبدالباری مرحوم اس تحریک مزاحمت و جہاد کے کم نام بانیوں میں سب سے نمایاں مقام رکھتے ہیں۔ مولانا عبد الباری ہی نے اس جدوجہد کی سر پرستی کے لیے مولانا سعد الدین مرحوم کو آمادہ کیا ۔ ۱۹۸۰ء میں انھوں نے مقبوضہ کشمیر میں تین ہفتے گزارے۔ کام کا ایک نقشہ ان کے ذہن میں تھا۔ وہاں اسلامی جمعیت طلبہ کے نوجوانوں اور جماعت اسلامی کی قیادت سے تحریک آزادی کے لیے ایک نئی حکمت عملی پر افہام و تفہیم کی فضا پیدا کی ۔ نئے خطوط کار مرتب کیے گئے ۔ نوجوانوں نے کام شروع کر دیا۔ پھر ۱۹۸۳ ء میں مولانا سعد الدین پاکستان تشریف لائے اور تحریک آزادی کے سلسلے میں اعلیٰ ترین سطح پر مشورے ہوئے اور بالآخر چار پانچ سال کی تیاری کے بعد ۱۹۸۸ء میں تحریک نے نئی کروٹ لی --- نوجوانوں میں ڈاکٹر ایوب ٹھا کر ڈاکٹر غلام نبی فائی، جمل حسین اور ان کے رفقا کا کردار سب سے اہم تھا تو بزرگوں میں مولانا سعد الدین سید علی گیلانی اور اشرف صحرائی کا ۔۔۔ اور ان سب کے پیچھے جس شخص نے خاموشی ، حکمت اور لیکن کے ساتھ اس تحریک کے دروبست کی شیرازہ بندی کی وہ مولانا عبد الباری تھے، جو اس تحریک کو خاک و خون کی منزلیں طے کرتے دیکھتے ہوئے اور اس کے لیے دعائیں کرتے ہوئے ۲۶ فروری ۲۰۰۴ ء کو اس دار فانی سے اپنے رب حقیقی کی طرف رخصت ہو گئے --- انا لله وانا اليه راجعون –


مولانا عبد الباری نے اکتوبر ۱۹۱۹ء میں وادی کشمیر کی تحصیل باندی پور (بارہ مولہ ) کے ایک معز ز دینی گھرانے میں آنکھ کھولی۔ ۱۸ سال کی عمر میں جموں و کشمیر کی آزادی کی تحریک میں شرکت اختیار کی آل جموں و کشمیر مسلم کانفرنس میں شرکت کی اور تحریک کے ہر مرحلے میں مردانہ وار شریک رہے۔ ۱۹ جولائی ۱۹۴۷ء کو جس اجلاس میں الحاق پاکستان کی قرارداد منظور کی گئی اس میں وہ بھی شریک تھے ۔ ۱۹۴۷ء ۱۹۴۷ء کے آخری ایام میں پاکستان ہجرت کی۔ بالاکوٹ میں چند سال قیام کے بعد راولپنڈی منتقل ہو گئے۔
جماعت اسلامی سے دینی اور عملی رفاقت کے ساتھ ساتھ مسلم کانفرنس آزاد کشمیر سے وابستگی جاری رکھی اور اس کے سینیر نائب صدر اور مجلس عاملہ کے فعال رکن رہے۔ ۱۹۷۴ء میں جب جماعت اسلامی آزاد کشمیر قائم ہوئی تو اس کے صدر منتخب ہوئے اور یہ ذمہ داری ۱۹۸۱ ء تک انجام دی۔ جس لگن سے امیر جماعت کی حیثیت سے کام کیا، اسی لگن سے کرنل رشید عباس اور عبدالرشید ترابی کی امارت میں بحیثیت رکن خدمات انجام دیں ۔ ۱۹۹۴ء میں کار کے ایک حادثے کے نتیجے میں صاحب فراش ہو گئے مگر اسلام تحریک اسلامی اور تحریک آزادی کشمیر کے لیے اسی طرح فکر مند رہے اور آخری سانس تک اپنے رب سے وفاداری کا جو عہد کیا تھا
اس پر قائم رہے۔ مجھے مولانا عبد الباری سے ملنے کا پہلا موقع ۱۹۷۸ ء میں ملا جب میں انگلستان سے اسلام آباد منتقل ہوا ۔ 1929ء میں ایران کے دورے میں بھی ساتھ رہے۔ ان کے انگلستان اور سعودی عرب کے دوروں میں بھی، مجھے ان کے ساتھ وقت گزارنے کا بھر پور موقع ملا۔ تحریکی مشاورتوں اور اجتماعات میں بھی ایک دوسرے کو قریب سے دیکھنے کا موقع ملا۔ میں نے اس پورے عرصے میں مولانا عبد الباری کو ایک بڑا صاف ستھر انسان پایا۔ اسلام کی دعوت، تحریک اسلامی کی خدمت دینی تعلیم خصوصیت سے مساجد اور مدرسوں کی کفالت اور سب سے بڑھ کر جموں و کشمیر کے مسلمانوں کی آزادی کی جد وجہد ان کے شب و روز کا مرکز وثور تھے۔ اس کے ساتھ اولاد کی تربیت اور ان کو اعلیٰ تعلیم کے ساتھ اسلام اور تحریک اسلامی کے رنگ میں ڈھالنے کی کامیاب کوشش ان کی مساعی کا حاصل ہیں۔ سیاسی معاملات میں ان کی رائے بڑی صائب اور خصوصیت سے کشمیر کے حالات کا تجزیہ بڑا چشم کشا ہوتا تھا۔ خود مجھے تحریک آزادی کشمیر میں سراپا بھینچ لانے میں ان کا بھی حصہ ہے۔ گو اس سلسلے میں مرحوم ڈاکٹر ایوب ٹھا کر میر اورم الیف الدین ترابی اور عزیزی حسام الدین کا بھی بڑا ہی موثر کردار رہا ہے۔
مولانا عبدالباری سے ۲۵ سالہ تعلق میں میں نے محسوس کیا کہ ان کی زندگی میں تین چیزیں بڑی نمایاں ہیں۔ سب سے پہلی چیز ان کا اسلام اور تحریک اسلامی سے کمٹ منٹ ہے۔ انھوں نے اسلام کو ایک عقیدے اور نظام عبادت کے طور پر ہی قبول نہیں کیا تھا بلکہ اسے زندگی کا مشن بنا لیا تھا۔ اس کے لیے جد و جہد قربانی اور اس پیغام کو تمام انسانوں تک پہنچانے کی تڑپ اور جذبہ ان کی پہچان بن گیا تھا۔ دین کو ہر شعبہ زندگی میں خواہ وہ انفرادی ہو یا اجتماعی مساجد اور مدارس کا قیام ہو یاد عوت و تحریک کی مساعی صحافت ہو یا خطابت اللہ تعالیٰ نے ان کو جو بھی صلاحیتیں ودیعت کی تھیں اور جو بھی وسائل عطا کیے تھے ان کو انھوں نے پوری دیانت اور دلجمعی کے ساتھ اللہ کی راہ میں صرف کیا اور بڑی کشادہ دلی کے ساتھ کیا۔ اور جب قضاے الہی سے وہ ایک حادثے کی بنا پر صاحب فراش ہو گئے، تب بھی صبر و شکر کی کیفیت میں ذرا فرق نہ آیا ۔ انھوں نے ہمت نہ ہاری اور ان کا
دل اُن کے ہاتھ ان کی آنکھ اور ان کی زبان اللہ کے ذکر میں مصروف رہی۔
دوسری چیز پاکستان سے ان کی محبت اور شیفتگی تھی اور یہ محبت محض وطن کی بنیاد پر نہ تھی بلکہ وہ پاکستان کو اسلام کا گھر اور قلعہ سمجھتے تھے اور مسجد کی طرح اس کی حفاظت اور خدمت کو اپنی زندگی کا مقصد سمجھتے تھے۔


مولانا عبد الباری کے عشق کا تیسرا مرکز و مور کشمیر اور خصوصیت سے اس کی آزادی کی تحریک اور پاکستان سے اس کے الحاق کی خواہش اور کوشش تھی۔ یہ چیز ان کو اپنی زندگی سے بھی زیادہ عزیز بھی اور میں نے ان کو اس سے بھی ایک لمحے کے لیے بھی غافل نہ پایا خواہ اس کا تعلق کشمیر کاز کو سفارتی، سیاسی اور اخلاقی حمایت فراہم کرنا ہو یا جہادی قوت کو متحرک کرنا ہو کشمیر کی آزادی کے لیے ان کی خدمات ایک زریں مثال کا
درجہ رکھتی ہیں۔ ان تینوں مقاصد کے حصول کے لیے انھوں نے اپنی زندگی کو وقف کر دیا اور اپنی اولا د اور اپنے دوستوں ساتھیوں اور رفقا کو آمادہ اور متحرک کیا۔ یہ کام انھوں نے ہمت اور بالغ نظری سے انجام دیا۔ انھوں نے اپنے مقصد کے لیے جد و جہد کرنے کے باب میں بے پناہ جرات کا مظاہرہ کیا۔ کتنا ہی مضبوط دشمن ہو اور راہ گی مشکلات کیسی ہی کھن کیوں نہ ہوں وہ اپنے مشن کے لیے جد و جہد میں سرگرم رہے۔ وہ مخالفتوں کے مقابلے میں سیسہ پلائی ہوئی دیوار کی مانند تھے۔ انھیں اپنے اللہ پر اور اپنے مشن کی صداقت پر بھر و سا تھا اور یہی ان کی طاقت اور استقامت کا راز تھا۔ اللہ تعالٰی ان کی خدمات کو شرف قبولیت سے نوازے اور انھیں اپنے جوار رحمت میں جگہ دے۔ آمین!
(۲)
محمد ایوب ٹھا کر مرحوم
فروری ۲۰۰۴ء کو جب میں آئس برج کے ہسپتال میں برادرم حاشر فاروقی اور پر اور م کمال طلباوی کے ساتھ انتہائی نگہداشت کے شعبے میں اپنے عزیز بھائی اور تحریک آزادی کشمیر کے عظیم مجاہد ڈاکٹر ایوب ٹھا کر سے ملا تو دل ایک خطرے کے احساس سے کانپ رہا تھا اور زبان ارض و سما کے مالک سے التجا کر رہی تھی کہ اسلام کے اس سپاہی کوئی زندگی دے اور اس مقصد کے حصول کی جدوجہد کے لیے مزید مہلت دے جس میں اس نے اپنی طالب علمی اپنی جوانی اور اپنی پوری زندگی وقف کر دی تھی۔ ایوب ٹھا کر زبان سے کچھ کہنے کی صلاحیت نہیں رکھتے تھے مگر اصرار کر کے کاغذ منگوایا اور کانپتے ہاتھوں سے مجھے گواہ بنا کر لکھا کہ میری زندگی کا مقصد اسلام پاکستان اور تحریک آزادی کشمیر ہے۔۔۔ آکسیجن لگی ہوئی تھی لیکن قلب و نگاہ انھی مقاصد پر مرکوز تھے ۔ ہاں یہ بھی لکھا کہ میرے بیٹے مزمل کا خیال رکھنا، اسے اس راہ میں آگے بڑھنے کے لیے تربیت اور رہنمائی کی ضرورت ہے۔ ایوب ٹھا کر مرحوم سے میری پہلی ملاقات ورلڈ ا سمیلی آف مسلم یوتھ کے بنگلہ دیش میں منعقد ہونے والے ایک تربیتی کیمپ میں ۱۹۸۰ء میں ہوئی جب وہ اسلامی جمعیت طلبہ کے ناظم اعلیٰ تھے اور سری نگر میں ایک بین الاقوامی کانفرنس منعقد کرنے کا خواب دیکھ رہے تھے۔ اس نوجوان نے اپنے خلوص، اپنی فکری اصابت اور مقصد سے اپنی لگن کے باب میں مجھے تحریک آزادی کشمیر سے وابستہ کرنے میں کلیدی کردار ادا کیا۔ اس سلسلے میں نو جوان ایوب ٹھا کر سے یہ پہلی ملاقات اہم سنگ میل ہے۔ ہم جتنے دن ساتھ رہے ایک ہی موضوع ہماری گفتگو کا نور تھا۔۔ کشمیر کے لیے کیا کیا جائے اور پاکستان اور عالم اسلام کو اس کے لیے کیسے متحرک کیا جائے؟ اس پہلی ملاقات ہی میں ان کا جوشش دل و دماغ پر مرتسم ہو وہ اقبال کے اس جوان کا تھا جس کے بارے میں انھوں نے کہا تھا ۔


محبت
مجھے
ستاروں
جوانوں
ڈالتے
ہیں
و ایوب بٹھا کر اور ان جیسے تو جو ان ہی تھے جنھوں نے مجھے یہ یقین دیا کہ کشمیر کے مسلمان بھارت کی غلامی پر کبھی قانع نہیں ہوں گئے اور ان شاء اللہ ایک دن ان زنجیروں کو توڑکر رہیں گے جن میں انھیں پابند سلاسل کر دیا گیا ہے۔ ایوب ٹھاکر کا وژن بہت صاف اور نقشہ راہ بالکل واضح تھا۔ انھوں نے خود اس پر یل کر کشمیر کی آزادی کی جدوجہد کو اپنے خون اور لینے سے سینچا اور عالی سطح پر کشمیر کاز کو پیش کرنے میں بھنی خدمت انجام دی وہ دوسری کسی جماعت، گروہ، بلکہ مملکت کی خدمت سے بھی کہیں زیادہ ہے۔ ایوب ٹھا کر کے وژن میں کشمیر کی آزادی پاکستان سے اس کی وابستگی اور صرف اسلام کی بالا دستی ایک ہی حقیقت کے تین روپ اور ایک ہی منزل کے تین نشان تھے ۔ اس سلسلے میں میں نے ان کو بھی کسی انفیوژن کا شکار نہیں پایا۔ جس قوم نے ایوب ٹھا کر جیسا نو جوان مجاہد اور منظر پیدا کیا وہ ان شاء اللہ بھی غلام نہیں رہ سکتی ۔۔۔ آزادی اور عزت کی زندگی اس کا مقدر ہے وقت ہونا بھی لگے !
ڈاکٹر ایوب ٹھا کر مرحوم مقبوضہ کشمیر کے قصبہ شوپیاں (اسلام آباد) میں ۱۹۴۹ء میں پیدا ہوئے۔ اسلامی جمعیت طلبہ جموں وکشمیر کے ناظم اعلیٰ رہے۔ کشمیر یونی ورشی ہے تو کیر فزکس میں پی ایچ ڈی کی ڈگری حاصل کر کے تدریس کی ذمہ داریاں سنبھالیں سری نگر میں مسئلہ کشمیر پر ایک عالمی کانفرنس کے انعقاد کے جرم میں گرفتار ہوئے اور ملازمت سے بر طرف کیے گئے ۔ ۱۹۸۱ء میں جدہ کی عبد العزیز یونی ورسٹی میں استاد کی حیثیت سے ان کی تقرری ہوئی اور پھر وہاں انھوں نے پانچ سال خدمات انجام دیں جس کے بعد ۱۹۸۶ء میں انگلستان منتقل ہو گئے جہاں تن من دھن سے آزادی کشمیر کی جد و جہد میں شب و روز مشغول ہوگئے جدوجہد ہو گئے ۔ مجھے یہ سعادت حاصل ہے کہ میری ہی دعوت پر وہ انگلستان آئے انٹر نیشنل سینٹر فار کشمیر اسٹڈیز قائم کیا پھر ورلڈ کشمیر فریڈم موومنٹ کے بانی صدر بنے مرسی استر نیشنل اور جسٹس فاؤنڈیشن ابھی کی محنتوں کا ثمرہ تھے۔ انگلستان یورپ اور پوری دنیا میں تمیر کے مسلے کو پا کر کرنے کے لیے موٹر خدمات انجام دیں۔ خود مقبوضہ کشمیر میں تحریک کو پروان چڑھانے اور مضبوط کرنے میں نمایاں کردار ادا کیا۔
وہ عالمی سح پر تحریک کے دماغ تھے اور دست وبازو بھی خود ہی فراہم کرتے تھے۔ ہندستانی حکومت نے ایک جھوٹے مقد مے میں ان کو گھیر لیا تھا ( جس میں مجرموں کی فہرست میں میرا نام بھی شامل تھا)، اور اسی بنیاد پر ان کا پاسپورٹ بھی ضبط کر لیا گیا تھا نیز بی جے پی کے دور حکومت میں ایل کے اڈوانی ان کے بطور قیدی واپسی (repatriation) کے لیے ذاتی طور پر کوشش کرتا رہا لیکن اللہ تعالی نے ان کو اس کی دسترس سے محفوظ رکھا۔ برطانیہ میں سیاسی سفارتی اور علمی حلقوں میں انھوں نے بے پناہ کام کیا اور بڑی عزت کا مقام بنالیا مسلم کمیونٹی کو بھی متحرک کرنے میں ان کا بڑا کردار تھا۔ امریکہ یورپ اور عرب دنیا ہر جگہ انھوں ،
نے تحریک آزادی کشمیر کو متحرک کیا اور اس کی قیادت کی ذمہ داریاں ادا کیں۔
ڈاکٹر ایوب ٹھا کر مرحوم بہت سا بھی ہوئی فکر کے حامل تھے۔ اللہ تعالی نے ان کو اعلیٰ چینی اور تنظیمی صلاحیتوں سے نوازا تھا جن کو انھوں نے اپنے مقصد کی خدمت کے لیے بھر پور انداز میں استعمال کیا۔ ادارہ سازی (institution making) کا بھی ان کو ملکہ حاصل تھا۔ وہ دوسروں کو ساتھ لے کر چلنے میں اپنی مثال آپ تھے۔ مقصد کے لیے قربانی اور ان تھک محنت ان کی شخصیت کے دلآویز پہلو تھے۔ تحریک اسلامی
کے وفادار سپاہی تھے اور نازک سے نازک وقت پر بھی ان کی وفاداری پر کوئی آنچ نہ آئی ھے


اس کی دین ہے جسے پروردگار دے
اللہ تعالیٰ اپنی حکمتوں کو خود ہی خوب جانتا ہے اور اس کا ہر فیصلہ قبول لیکن ایک پختہ کار انسان کی حیثیت سے ۵۵ سال کی عمر میں جدوجہد کے اس عالم میں جب کستی بالکل منجدھار میں تھی، ان کا ۱۰ مارچ ۲۰۰۴ء کو رخصت ہو جانا ایک ایسا نقصان ہے جس کا تصور بھی نہیں کیا تھا اور ان کے رخصت ہو جانے سے ایک ایسا غلا واقع ہو گیا ہے جس کے بارے میں نہیں کہا جا سکتا ہے کہ

ہو گیا
ہے جس رب السموات والارض نے یہ نعمت دی تھی، اس نے واپس لے لی ہے اور اس سے ہی دیا ہے کہ
اس خلا کو پر کرنے اور اس نقصان کی تلافی کا سامان بھی اپنے قبضہ قدرت سے فرمائے اور اپنے اس مخلص اور وفادار بندے کی خدمات کو قبول فرمائے اسے جنت الفردوس میں جگہ دے اور جس مظلوم قوم کی آزادی کی جد وجہد میں اس نے اپنی جان آفریں کے سپرد کی اس قوم کی اس جدوجہد کو کامیاب فرمائے کہ اس کی خاطر لاکھوں جانیں تلف ہوگئی ہیں اور ہزاروں جوانیاں کٹ گئی ہیں۔ میں نے ایوب ٹھا کر کو کبھی مایوس نہ پایا۔ وہ ہر حال میں اچھے مستقبل کی امید اور امنگ رکھتے تھے کہ ہ
گھبرائیں
آغوش میں
شد
ظلمت سے گزرنے والے کے کر ہوتی
ہر شب کے کر
ہے

